
Үкімет

Бақытыңды шың сана,
Өміріңді гүл сана.
Жарыстағы құрбыңды,
Жаныңда әркез бір сана.
Ер еңбекте жүлде алған,
Тракторшы Гүлсара.
Бұл өлең жолдарын бүгінгі жастар 

жатқа білмегенімен, сол заманның 
өкілдері жақсы біледі. Сонау 1967 
жылы жарыққа шыққан әнді бұрын 
еңбек ауылының үлкендері «Біздің 
Гүл сара ән болып қалықтап жүр» 
деп мақтан тұтқан болатын. Бұл ән 
– композитор Тәңірберген Қалауов 
пен ақын Махмұтбай Әміреұлының 
Гүлсара Қуандықоваға арнап 
шығарған «Тракторшы Гүлсара» атты 
туындысы. 

Гүлсара Қуандықова 1947 жылы 
ауданға қарасты Еңбек ауылында 
дүниеге келген. Аудан орталығындағы 
№123 орта мектептің сегізінші 
класын бітіргеннен кейін сол жылы 
№15 кәсіптік-техникалық училищеде 
алты айлық курс оқып, механизатор 
мамандығын меңгеріп шыққан. Ол 
жұмысқа алғаш 15 жасында «Еңбек» 
колхозында тракторшы болып орна ла-
сады. Колхозда механизатор ма ма ны 
тапшылығына байланысты бас  шылық 
Гүлсараға «Беларусь» трак торын та-
быстап, жауапты міндеттер жүктеген. 

Бас шыларынан үл кен қызметті мойны-
на жүктеп ал ған жас қызға бұл сала 
қиынға соқпаған. Себебі анасы Тәжі де 
кезінде тракторшы болған деседі. 

Айта кетейік, Гүлсараның анасы 
Тәжі 1939 жылы «Ақжар» МТС-ның 
үш жарым айлық механизатор курсын 
бітірген. Содан кейін №11 ауылдың 
шаруашылығына белсене араласып, 
1945 жылға дейін ХТЗ тракторын 
айдап, соғыс жылдары әйелдерден 
құралған егіншілер бригадасын 
басқарған. Ел басына ауыр күн туған 
кезде ерлердің орнын басып, еңбек 
еткен батыр ана.

Жылдар өте мол тәжірибе жинақ-
та ған Гүлсараның елеулі еңбегі еле-
не бастайды. Ол 1965 жылдың нау-
рыз айында колхозға аудандық 
«Каз   сельхозтехника» бірлестігінен 
кел  ген «ДТ-75» жаңа тракторын да 
ал ғашқылардың бірі болып тізгін-
деген. Сол жылы ең жауапты «Жақа-
ев шылар участогын» айдау да Гүл-
сараға тапсырылған. Өзі айдап, өзі 
жыртқан жерден келер жылы кү-
ріш шілермен бірлесе отырып, әр 
гектардан 40 центнерден күріш орып, 
Отан қоймасына 7000 центнер Сыр 
маржанын құйған. 

Еңбектің бел ортасында жүрген 
Гүлсара қоғам жұмысына да белсене 

араласқан. Колхоздағы комсомол 
ұйы мына жетекшілік жасаған. Ауыл 
жас тарын ұйымдастырып, көркем-
өнер паздар үйірмесін де құрған. Өзі 
де сол үйірмелердің белсенді мүшесі 
бо лып, «Тербеледі тың дала», «Арыс 
жағасында» атты әндерді ауыл тұр-
ғындарының қолқа салуымен жиі 
орындап, олардың ыстық ықыласына 
бөленген.  

Еңбекті әнмен ұштастырған Гүл-
сара – шаруашылықтың айтулы 
іскер механизаторы. Дала төсінде 
оның қолы тимеген бірде-бір жұмыс 
қалмаған. Шөп шабу, мал азығын тасу, 
канал қазу, жер жырту, егін жинау 
сынды жұмыстардың барлығында 
Гүлсараның күндіз-түні төккен 
маңдай тері бар. 1966 жылдың қоры-
тындысымен ел үшін еткен елеулі 
еңбегінің арқасында Гүлсараның 
кеу десіне «Еңбек Қызыл Ту» ордені 
тағылған. Бұл аудан шаруашылықтары 
механизаторларының арасында «Ең-
бек Қызыл Ту» орденін алған он тоғыз 
жастағы тұңғыш қыз бала еді.  

– Ол замандағы техникамен қазіргі 
техниканы мүлдем салыстыруға кел-
мей ді. Тракторымыз жұмыс барысын-
да жиі бұзылып, өзіміз қайта жөн деп 
айдап кете беретінбіз. Жастайымнан 
техниканың қыр-сырын біліп, күні-

Тракторшы Гүлсара 

түні уақытым сол трактормен өте-
тін діктен оны жөндеу маған аса 
қиынға соқпайтын. Әлі есімде, 1967 
жылы Алматы қаласында өткен 
механизаторлардың республикалық 
жарысына қатыстым. Оған 17 адам 
қатысты. Оның 16-сы ер бала бол са, 
он жетіншісі мен. Осы үлкен жарыста 
бірінші орын алып, Мәскеуде өткен 
механизаторлардың одақтық жары-
сы на Қазақстанның атынан мен 
ғана қатыстым. Ол жарысқа 22 адам 
қатысты. Оның 20-сы ер бала болса, 
екеуі ғана қыз бала болды. Бірі – мен, 
екіншісі Украинадан келген Валентина 
Беспятая еді. Жарыс Мәскеу облы-
сының «Заря Коммунизма» атты 
сов  хозында өтті. Қатысушылардың 
бә ріне бір-бірден жаңа «ДТ-75» 
трак  торы берілді. Ереже бойынша 
қатысушылар жер жырту, тұқым себу 
сынды сынақтар бойынша сынға түсті. 
Жарысқа қатысқан 22 адамның же-
теуі 60 баллдан жоғары нәтижеге қол 
жеткізді. Соның бірі мен едім. Ширек 
гектар жерді 45 минутта айдап шығу 
тапсырмасын 37 минутта орындап, 
бас бәйгені иелендім.Мені СССР 
Ауыл шаруашылығы министрінің 
орынбасары К.Назиренко құттықтап, 
үлкен жарыстың жүлдегері екенімді 
айтып, «Озат тракторшылар конку-
р сының лауреаты» атағымен мара-
паттап, құрмет көрсетті, – дейді трак-
торшы Гүлсара. 

Иә, осы байқаудан кейін ел 
мақтанышына айналған тракторшы 
қызға композитор Тәңірберген Қала-
уов пен ақын Махмұтбай Әміреұлы 
бір лесіп «Тракторшы Гүл сара» туын-
дысын жарыққа шығар ған. Еңбек 
ауылының тұрғын дары әлі күнге дейін 
жатқа айтатын әннің шығу тарихы 
осындай. Осыдан 56 жыл бұрын 
Гүлсараның Мәскеу қаласында алған 
бұл марапаты бүгінгі жас ұрпаққа 
үлгі аларлықтай үлкен өнеге десек, 
қателеспейміз. Өз заманында есімі 
елге танылып, еңбек жолы әнге 
арқау болған Гүлсара Қуандықова – 
қазіргі таңда Қызылорда қаласының 
тұрғыны. Жол дасы Аққали екеуі 3 
баланың ата-анасы. Нәзікжандылар 
үшін ауыр техниканы тізгіндеу үлкен 
жігер мен еңбекқорлықты талап 
етеді. Ал бү гін гі мақаламызға арқау 
болған Гүлсара Қуандықованың ерен 
еңбегі мен «Тракторшы Гүлсара» 
әні қанша жыл өтсе де, жас ұрпақ 
жадында жаңғыра бермек.                                                                     

Ақтоты БҮРКІТБАЙ

– Мемлекет басшысы Қасым-
Жомарт Кемелұлының патриотизм мен 
әлеуметтік жауапкершіліктің үлгісін көр-
сету бастамасын, «Туған жерді бірге 
түлетейік» үндеуін кәсіпкерлер қолдады. 
Демеушілер есебінен 37,5 млрд теңге 
қаржы тартылды. 3,3 млрд теңгеге 
630 жобаға жоба-сметалық құжаттама 
әзірленді, – деді аймақ басшысы.

Биыл Қызылорда қаласындағы 1,7 
млрд теңгеге салынған «Анаға тағ зым» 
орталығы пайдалануға берілді. Демеу-
шілер есебінен қаланың орталық алаңын 
қайта жаңғырту жұмыстары басталды, 
оған 1 млрд теңге қаражат бөлінді. 
Аудандарда да көптеген игі іс қолға 
алынып, жаңа нысандар пайдалануға 
берілді. Мысалы, Жаңақорған ауданында 
790 млн теңгенің заманауи демалыс 
паркі, Сырдария ауданы Нағи Ілиясов 
ауылында 450 млн теңгенің «Еңбекшілер 
паркі» бой көтерді. Арал ауданының 
Тоқабай ауылында апаттық жағдайдағы 
мектептің орнына 500 млн теңгеге жаңа 
мектеп салынуда. Нысан 2023-2024 оқу 
жы лының соңына дейін пайдалануға 
беріледі. Қармақшы ауданының Жаңажол 
ауылындағы Орталық алаң «Жаңажол» 
ЖШС демеушілігімен абаттандырылып, 
халық игілігіне табысталды. Ал Жалағаш 
ауданының Таң ауылында спорт кешені, 
«Тағзым алаңы» құрылыстарымен қатар 
жарықтандыру, абаттандыру жұмыстары 
жүргізілуде. Бүгінде Қызылорда облысы 
инвестиция тарту бойынша үздік өңірлер 
қатарында.

Биыл өңірдің денсаулық сақтау 
сала  сына 138,6 млрд теңгеден астам 
қаржы бағытталды. Нәтижесінде өңір-
де жаңа медициналық нысандар көп теп 
салынуда. Мәселен, Қызылорда қала-
сында 36,4 млрд теңгеге бір ауысымда 
100 келушіге арналған емхана және 
онкологиялық бөлімшесі бар 300 орын-
дық көпбейінді аурухана құрылысы бас-
талды. Медицина ұйымдарын сапалы 
қанмен қамтамасыз ету мақсатында 

2,9 млрд теңгеге Қан орталығының 
құрылысы жүргізілуде. «Ауылдық ден-
сау лық сақтауды жаңғырту» ұлттық 
жобасы аясында елді мекендерде 27 
нысан салынады. Оның 15-і жыл аяғына 
дейін тапсырылады. Жыл соңына дейін 
көпбейінді облыстық аурухана жанынан 
70 төсектік перинаталдық орталық халық 
игілігіне беріледі. Саланың материалдық-
техникалық базасын жаңартуға 5,1 млрд 
теңге бөлінді. Былтырғымен салыс тыр-
ғанда қаржыландыру көлемі 3 есе көп.

Брифингте облыс әкімі аймақ дамуы, 
оның ішінде әлеуметтік саладағы жетіс-
тіктер туралы да кеңінен тарқатты. 
Бүгін  де облыс бюджетінің 61 пайызы 
әлеу меттік салаға бағытталған. Соның 
ішінде білім саласына 278 млрд теңге 
қарал ған. Биыл облыста 4 жаңа мектеп 
пайдалануға берілуде. Президент тап-
сыр  масына сәйкес «Жайлы мектеп» 
ұлттық жобасы аясында 21 мектеп 
салынады. Жоба құны – 98 млрд теңге. 
Қазір 10 мектептің құрылысы жүргізілуде, 
қалған 11-і келесі жылы басталады. Бұл 
білім ошақтарының құрылысы 2025 
жылы толық аяқталады.

Айта кетейік, Қызылорда қаласында 
«Білімді қолдау қоры» есебінен физика-
математика бағытындағы 300 орындық 
жатақханасы бар 400 орындық мектеп-
интернат құрылысы қарқын алды. 
Мұнан бөлек 4 мектеп жанынан 1850 
орынға арналған қосымша ғимараттар 
салынып, пайдалануға берілді. Сондай-
ақ шалғайдан қатынайтын оқушылар 

үшін жаңа үлгідегі 30 автобус алынды. 
Мем лекет басшысы Қасым-Жомарт 
Кемел  ұлының Қазақстанда шетелдік жо-
ғары оқу орындарының филиалдарын 
ашу туралы бастамасы аясында биыл 
қа ра  шада Қызылордадағы Қорқыт ата 
атындағы университет жанынан СеулТех 
Жасанды интеллект және информатика 
жоғары мектебі ашылды.

Нұрлыбек Нәлібаев Сыр өңірінде егін 
шаруашылығын дамыту және әрта рап-
тандыру бойынша кешенді іс-шаралар 
қолға алынғанын жеткізді. Негізінен бұл 
салаға тартылған инвестиция көлемі өткен 
жылмен салыстырғанда 9,4 млрд теңгені 
құрап, 36,6 пайызға артты. Аймақтың 
табиғи-климаттық және топырақ ерекше-
ліктеріне сай ауыл шаруашылығы сала-
сы толығымен суармалы егіншілікке, 
оның ішінде күріш егісіне бейімделген. 
Егін науқанының қорытындысымен әр 
гектардан 56,5 центнерден өнім алынып, 
қамбаға 503 мың тонна күріш жиналды. 
Су тапшылығына қарамастан күріш өнім-
ділігі бойынша өткен жылғы деңгей сақ-
талып отыр.

Облыстың ауыл шаруашылығы са-
ла сының экспорттық әлеуеті артып, өт-
кізу нарығы кеңеюде. Соңғы екі жылда 
84 млн АҚШ долларының өнімдері экс-
портталды. Экспортталған өнімнің 96 
пайызы – өңделген өнім. Бүгінде суды 
үнем деп пайдалану үшін тамшылатып, 
жаң бырлатып суару әдістерінің қолдану 
аясын кеңейтуге басымдық берілуде. 

Аймаққа 472 млрд теңге инвестиция тартылған
Облыста негізгі капиталға 

салынған инвестиция 2021 
жылмен салыстырғанда 52 
пайызға өсіп, 472 млрд теңгені 
құрады. Оның 74 пайызы – жеке 
инвестициялар. Бұл туралы 
облыс әкімі Нұрлыбек Нәлібаев 
Астана қаласындағы Орталық 
коммуникациялар қызметінде 
өткен брифингте айтты. 

– Биыл су үнемдеу технологиясымен 
872 гектарға дақылдар егілді. Бұл тен-
денцияны жыл сайын 1000 гектарға арт-
тырамыз. Мемлекет басшысы биыл ғы 
Жолдауында «Агроғылымды дамы ту 
және ең бастысы, оны ауыл шаруа шы-
лығында іс жүзінде қолдану үшін шаралар 
қабылдау қажет» деген болатын. 
Аймақта күріштің, өзге де дақылдардың 
жаңа сорттарын шығарып, өнім сапасын 
арттыру үшін Ыбырай Жақаев атындағы 
қазақ күріш шаруашылығы ғылыми-
зерттеу институтының қызметіне ба-
сым дық берудеміз. Жақында Ауыл ша-
руа шылығы ғылым Академиясымен 
аг ро өнеркәсіптік кешенді ғылыми және 
инно вациялық дамыту саласындағы 
ынты мақтастық келісіміне қол қойылды, 
– деді облыс әкімі.

Алдағы уақытта өнімділігі жоғары, өсу 
мерзімі қысқа күріштің жаңа сорттарын 
өн діріске енгізу көзделуде. Ғалымдар 
бір неше жаңа сорттарды сынақтан 
өткізіп жатыр. Нәтижесінде пилоттық 
жо  ба дағы сорттар 10 центнерден жо-
ғары өнім беріп, 10-15 күн ерте пісті. 
Келер жылы да оң көрсеткіш сақталса, 
2025 жылдан бастап жаңа сорттар қол-
данысқа енгізілмек.

Егіс алқабын әртараптандыру ал-
дағы уақытта да жалғасын таппақ. 
2025 жылға қарай күріш алқабы 89 
мың гектардан 80 мың гектарға дейін 
қысқартылады. Оның орнына суды аз 
қажет ететін дақылдардың егіс көлемі 
8,7 мың гектарға ұлғайтылады. Атап 
айтқанда, майлы дақылдар алқабы 13 
пайызға, малазықтық дақылдар алқабы 
8 пайызға, картоп, көкөніс, бақша да-
қылдары алқабы 0,5 пайызға, басқа да 
дәнді дақылдар егісі 21 пайызға артады.

Облыста Ел Президентінің 10 мың 
адамға 100 жаңа жұмыс орнын құру тап-
сырмасы 11 айда толық орындалған. 
Жыл басынан бері экономиканың барлық 
са ла сында 44 695 адам жұмыспен 
қамтылды.

Айта кетейік, жастар арасындағы 
жұ мыссыздық деңгейі – 3,5 пайыз, 
жалпы жұмыссыздық – 4,8 пайыз. Өткен 
жылмен салыстырғанда жұмыссыздық 
көрсеткіші төмендеген. Былтыр облыста 
жалпы жұмыссыздық деңгейі 4,9 пайыз, 
ал жастар арасындағы жұмыссыздық 4 
пайыз болған.

Брифингте аймақ басшысы басқа да 
салаларда оң өзгерістер барын тілге етті. 
Сондай-ақ ол БАҚ өкілдерінің де бірқатар 
сауалын жауапсыз қалдырмады. 

Ерлан СОЗАҚБАЕВ

Премьер-министр инвестициялар тарту – экономикалық 
өсудің негізгі факторларының және Үкімет жұмысының 
басымдықтарының бірі болып қала беретінін жеткізді. Атап 
айтқанда, елімізде жеке шарттарда келісімдер жасауға 
мүмкіндік беретін инвестициялық шарттардың жаңа тетіктері 
енгізілді. Бұдан бөлек Инвестициялық міндеттемелер туралы 
келісімді жасасқанда салық заңнамасының тұрақтылығына 
10 жылға кепілдік беріледі және күрделі жобалар үшін 
Жетілдірілген модельдік келісімшартты жасасқанда 
фискалдық ынталандырулар енгізіледі. 

– Резидент емес тұлғалардан алынған материалдық 
емес қызметтер үшін шегерім сомасын шектеуге қатысты 
инвесторлар жиі көтеретін мәселе шешілді. Енді бұл шектеу 
тек оффшорлық юрисдикциялардағы компаниялармен 
жүргізілген операцияларға қатысты болады, – деді Әлихан 
Смайылов.

Үкімет басшысы инвестициялық тартымдылықты арт-
тырудың маңызды аспектілерінің бірі болжамды және 
ашық салық саясаты екенін атап өтті. Осыған байланысты 
Қазақстанда фискалдық реттеуді жетілдіру үшін жаңа Салық 
кодексі әзірленді.

Қазіргі уақытта ол бизнес-қоғамдастық және халықаралық 
ұйымдар өкілдерімен әртүрлі алаңдарда қызу талқыланып 
жатыр. Жыл басынан бері 250-ден астам жұмыс кездесуі 
өткізіліп, мыңнан астам ұсыныс түскен. Барлық мәселе апта 
сайын тұрақты жұмыс тобының қарауына ұсынылады. 

– Қолданыстағы ынталандыруларды сақтай отырып, 
жаңа Салық кодексі шеңберінде салық төлеушіге бағытталған 
сервистік әкімшілендіру моделі енгізіледі. Салық есептілігі 30 
пайызға, ал салық төлемдерінің саны 20 пайызға қысқарады, 
– деді Үкімет басшысы.

Ол бөлшек салық режимін қолдану бойынша қызмет 
түрлері екі есеге кеңейтіліп, 1 млн-дан астам салық төлеушіні 
қамтитынын айтты. Бұдан бөлек өңдеу өнеркәсібіндегі 
жаңа жобалар 3 жылға салықтан босатылады. Сондай-ақ 
қабылданған шаралар нәтижесінде Қазақстан IMD әлемдік 
бәсекеге қабілеттілік рейтингінде бір жыл ішінде 6 сатыға 
көтеріліп, 37 орынға табан тірегені атап өтілді.

Талқылау қорытындысы бойынша Үкімет басшысы құзыр-
лы мемлекеттік органдарға айтылған барлық ұсыныс тарды 
пысықтауды тапсырды.

«ЖЖ» ақпарат

Премьер-министр Әлихан Смайылов 
орталық мемлекеттік органдар басшылары 
және дипломатиялық корпус пен 
жеке бизнес өкілдерінің қатысуымен 
инвестициялық ахуалды жақсарту 
жөніндегі кеңестің кезекті отырысын 
өткізді. Кеңесте негізінен салық саясаты 
саласында жүргізіліп жатқан реформалар, 
инвестициялық ынтымақтастық, 
зияткерлік меншік құқықтарын қорғау, ауыл 
шаруашылығы тауарын өндірушілерді 
субсидиялау және т.б. мәселелерге назар 
аударылды.

3 жылға салықтан 
босатылады

Мектеп мақтанышы

76 оқушы шәкіртақы алады

Редакцияның тілшілер тобы бұған 
дейін аудандағы мектептердің білім 
сапасына талдау жасаған. Тіпті әрбір 
елді мекенге барып, білім ошақтарының 
тыныс-тіршілігін де мақаламызға ар қау 
етіп келеміз. Әсіресе бізді ауыл мек теп-
терінің соңғы жылдары жұмысы жүйе-
ленгені қуантты. 

Кезекті сапарымыз апта басында 
Бұқарбай батыр ауылында жалғасқан. 
Елді мекенге келген бойда Ерлан 
Боранбаев басшылық ететін №33 орта 
мектепке де аялдауды жөн көрдік. Бұған 
дейін «білім ошағына күрделі жөндеу 
қажет» деген мәселені жергілікті халық 
жиі көтеретін. Расында кіреберіс келбеті 
келісті болғанымен есік-терезелері, едені, 
жалпы мектептің іші қарқынды құрылысты 
қажет етіп тұрғаны көрініп-ақ тұр. 

Кешегі сапарымызда мұғалімдер 
бұған қатысты жақсы жаңалығымен бө-
лісті. Бақсақ, ауылдағы алтын ұяның 
құрылысына қыруар қаражат қаралып 
та қойған, тіпті мердігер мекеме де 
анықталыпты. 

Биыл жаңа оқу маусымын ауыл мектебі 
328 оқушымен бастаған. Оның ішінде 33 

оқушы мектеп табалдырығын алғаш аттап 
отыр. Директордың орынбасары Гүлнар 
Үсейінова жалпы бастауыш сыныпта 162 
оқушы білім алатынын айтады. Олар-
дың ыстық тамақпен қамтылуында да 
мәселе жоқ екен. Мұны білім ошағының 
басшылығы өз бақылауына алған. 

– Былтырғы оқу маусымын жемісті 
қорытындыладық десем де болады, 
мұғалімнің басты мақсаты шәкірттерін 
сапалы біліммен қамту ғой, әріптестерім 
бұл бағытта сенім үдесінен шығып отыр. 
Жалпы қала мен ауыл мектептеріндегі 
білім сапасына қатысты алшақтыққа 
жол бермеуіміз керек. Себебі мемекет 
тарапынан қолдау бірдей, сондықтан білім 
сапасы да тең болуы керек. Балалардың 
ыстық тамақпен қамтылуында ешқандай 
мәселе жоқ, үзіліс сайын кезекпен 
асханаға баратын балалардың тағамы, 
оның сапасы тікелей өз бақылауымда. 
Мемлекет тарапынан бұған қатысты 
қолдау болды ма, оны оқушылар толық 
сезінуі керек деп ойлаймын. Сондықтан 
олардың мектептен ішетін ыстық 
тамағының сапасы апта сайын емес, 
күн сайын бақылауда, – дейді Ерлан 

Боранбаев.
Былтыр білім ошағын 20 оқушы тә-

мам даған. Олардың 19-ы ҰБТ-да бақ 
сы напты. Нәтижесін тарқатсақ, 12 тү-
лек еліміздегі маңдайалды жоғары оқу 
орындарында мемлекеттік грантпен бі-
лім алуға қол жеткізсе, олардың 5-еуі 
«Үздік аттестат» иегері атанған. Орташа 
балл 79-ды құрайды. Негізінен былтырғы 
түлектер 100 пайыз жоғары және арнаулы 
оқу орындарында білімін жетілдіруге 
мүмкіндік алған. 

Гүлнар Үсейінова биыл білім ошағын 
17 түлек тәмамдайтынын айтады. ҰБТ-ға 
дайындық жұмыстары қыркүйек айында 
басталып кеткен. Бастапты нәтижесі 
төмендеу болғанымен кейін орта мектеп 
оқушылары жоғары балл жинауда. Мұны 
мектеп директорының орынбасары қа-
лыпты жағдайға балап отыр. 

– ҰБТ-ға дайындық барысында бір-
неше пәннен оқушылар тест тапсы рады, 
дайындық жұмыстарын саралайды. Бірінші 
тесттің қорытындысы көңіл көншітпеді, 
десе де бұл жыл сайын қайталанатын 
үрдіс десе де болады. Мұнан кейінгі 
алдын ала тапсырылатын тесттерде 
олар жоғары балл жинады, нәтиже 
жаман емес, биыл да оқу маусымын оң 
нәтижемен қорытындылаймыз деген 
үміт теміз. Қазір мұғалімдердің барлығы 
да йындық жұмыстарына белсене кіріс-
кен. Түлектердің басым бөлігі «Жара ты-
лыстану» бағытындағы пәндерді таң дап 
отыр, – дейді Г.Үсейінова.

Айта кетейік, биыл білім ошағындағы 5 
оқушы «Үздік аттестатқа» үміткер. Мектеп 
оқушылары олимпиада жарыстарында, 
ғылыми жобаларда да үлкен жетістікке 
жетуде. Мәселен, былтырдың өзінде 
аядай ауылдағы алтын ұядан оннан 
астам олимпиада жеңімпазы шықса, 1 
оқушы ғылыми жобалар сайысынан рес-
публикалық кезеңге жолдама алған. 

Мұнан бөлек мектеп оқушылары спорт-
тық сайыстарда да топ жаруда, пе дагогтар 
оған білім ошағы жанындағы үйірмелердің 
жүйелі жұмысы сеп болғанын айтады. 
Мәселен, мектепте 6 үйірме болса, оның 
барлығы спорт саласына қатысты. Біз 

барған күні ұлдар және қыздар арасында 
оқушылар волейболдан облыстық тур-
нирден жеңіспен оралып жатыр екен. 
Қазірдің өзінде орта мектеп оқушылары 
Балауса Алмасқызы, Айым Есболқызы, 
Толғанай Тыныбек облыс құрамасында 
өнер көрсетеді. 

Ауылдағы білім ошағында 20 жылдан 
бері қалыптасқан дәстүр бар, ол – озат 
оқушылардың шәкіртақы алуы. Мектеп 
басшылығы жылына 1 мәрте берілетін 
шәкіртақы құны бастапқыда 500 теңге 
болғанын айтады. Уақыт өте бала басына 
20 мың теңгеден берілетін болған. Бұл 
жа ғынан жергілікті шаруашылықтар қар-
жылай қолдауын аямайды екен. Был-
тырдың өзінде 76 озат оқушы осын дай 
шәкіртақыға ие болған. 

– Шәкіртақыға қатысты бірінші кезекте 
жергілікті шаруашылықтарға алғыс ай-
тамын. Олар мектепке келіп жыл сайын 
озат оқушылардың тізімін алып тұрады. 
Мұның өзі оқушылардың білімге деген 
қызығушылығын арттыруға үлкен сеп 
болып отыр. Былтыр 76 оқушымыз оқуда 
озат болды. Оның 73-іне шаруашылықтар 
қаржылай қолдау көрсетсе, 3 оқушының 
да мұндай қолдаудан құр қалмауына ауыл 
әкімінің үлкен көмегі болды. Сондықтан 
жергілікті әкімдікке де рахмет. Қазір 
оқушылар арасында озаттар қатарынан 
көрінуге деген құлшыныс пайда болды. 
Бұл осы жобамыздың жемісі деп білемін. 
Биыл да үлгерімі жақсы оқушылар әл-
ден анықталып жатыр. Оларға оқу 
маусымының соңында тағы да шәкіртақы 
беріледі. Балалар арасында бірнеше 
жылдан бері мұндай қаржылай қолдауға 
ие болып келе жатқан оқушылар да 
бар, – дейді мектеп директоры Ерлан 
Боранбаев.

Шыны керек, бұл да елдің ауызбір-
шілігін аңғартып тұр. Балалардың 
бо  ла  шағына алаңдаған адам ғана 
осын  дай қадамға барады. Жергілікті ша-
руа шылықтардың бұл бастамасын қос 
қолдап қолдаймыз. Мұны бір жағынан 
балалардың болашағына, білім саласына 
алаңдау деп түсінген де дұрыс шығар. 

ҚАЗІР ҚАлА мЕН Ауыл 
мЕКТЕПТЕРІНдЕ БІлІм 
САПАСыНА ҚАТыСТы 
АлшАҚТыҚ АЗАЙды. 
ӘлБЕТТЕ БұғАН БІРІНшІ 
КЕЗЕКТЕ мЕмлЕКЕТТІК 
ҚОлдАудың, 
САлАғА ЕНГЕН ТҮРлІ 
РЕфОРмАлАРдың ҮлКЕН 
СЕПТІГІ ТиГЕНІН ЖОҚҚА 
шығАРА АлмАЙмыЗ. 
дЕСЕ дЕ ОНдА ұлАғАТТы 
ұСТАЗдАРдың дА ҚОлғА 
АлғАН ЖОБАлАРыНың 
ӨЗ ҮлЕСІ БАР.

Хакім Абай «білімдіге дүние жарық, білімсіздің 
күні ғаріп» деп өшпес өсиет қалдырса, Мемлекет 
басшысы Қасым-Жомарт Тоқаев «Балалар 
жылында» «білімді жас – ұлт болашағы» деп 
ерекше атап өткен болатын.  

Кейіпкеріміз оқуға құштар озат оқушылар 
қа тарында, Дінмұхаммед бала күнінен мек-
теп қабырғасында жүріп түрлі шараларда 
бел сенділік танытып, ұстаздар сенімін ақ тап 
келеді. Ол «Bilim-orkenieti» ұлттық инно ва-
циялық ғылыми-зерттеу орталығының ұйым-
дас тыруымен ҚР Тәуелсіздігінің 30 жылдық 
мерейтойына орай Президент Қасым-Жомарт 
Тоқаевтың «Тәуелсіздік бәрінен қымбат» атты 
бағдарламалық мақаласын білім алушылар 
арасында кеңінен насихаттау мақсатында өткен 
республикалық байқауға қатысып, «Тәуелсіздік 
бәрінен қымбат» тақырыбында жазған еңбегі 
жинаққа енген. Жұмысының жоғары деңгейде 
жазылуына байланысты  І дәрежелі дипломмен 
марапатталып, дарынды оқушыларының алтын 
төсбелгісін иеленген.

Келер жылы озат оқушы мектеп бітіреді. 
Бүгінге дейін ол – құқық негіздері пәнінен аудандық 
олимпиадалардың жүлдегері. Сондай-ақ ғылыми 
жобалардан да жүлделі орындар иеленіп, өзін-өзі 
жан-жақты көрсетіп жүрген білімді оқушы. Бұдан 
бөлек Дінмұхаммед республикалық «Жарқын 
болашақ» олимпиадасының І кезеңінде ІІ орын 
иеленген. Сонымен қатар география пәнінен өткен 
ғылыми жобалар мен пәндік олимпиадалардың 
алғашқы үштігінен түспеген.

– Таңдау пәнім – география, математика. 
ҰБТ-дан жоғары балл жинап, қаржы маманы 
болғым келеді. Қазір күнделікті оқытушылармен 
тыңғылықты дайындық жүргізу деміз. Әзірге 
нәтиже жаман емес, алдағы сынақ та бұдан да 
жоғары бал жинап, ата-анам мен апай ларымның 
үмітін ақтауға тырысамын, – дейді ол. 

Оқуда озат, ізденімпаз Дінмұхаммедтің ал-
ды на қойған мақсаты айқын. Ол қоғамдық жұ-
мыстарға да белсене араласып,  түрлі үйір-
ме лерде де өзінің бейімділігін көрсетіп жүр. 
Бі ліммен қатар спортты да жанына серік еткен 
Дінмұхаммедтің бала күнінен ат спортына деген 
қызығушылығы жоғары. Соның арқасында ол 
2020 жылы Қызылорда облысында өткен «Алтын 
күз» мерекесінде «Үздік шабандоз» атанып, 
батыр атындағы ауылдың беделін көтерген 
болатын. 

– Ес білгелі әкемнің ат баптап, бәйгеге қосып 
жүргенін көріп өстім. Бір күні мен де әкеме атқа 
мініп, бәйгеге қатысқым келетінін жеткіздім. Сол 
күннен бастап әкем мені кішкентай болсам да 
атқа мінуге үйретіп, тай бәйгелеріне қатыстыра 
бастады. Бәйгелерден жүлдемен оралып, ат 
құлағында ойнауыма әкем мен ағамның қосқан 
үлесі зор. Бала күнімнен өздерімен бірге мал 
іздеуге шықса да, бәйгеге барса да үнемі ертіп 
жүріп, ат баптаудың қыр-сырын үйретіп келеді. 
Қазір де үйде бәйгеге қосатын аттар бар. Бірақ 
бар уақытымды оқуға бөлгендіктен, қазір ат 
спортымен айналысып жүрген жоқпын, – дейді 
кейіпкеріміз.  

 «Ұстазы жақсының ұстанымы жақсы» де-
мек ші, Дінмұхаммедтей алғыр баланың озат 
оқу  шылар қатарынан көрінуіне ұлағатты ұстаз-
дарының да қосқан үлесі зор.

– Дінмұхаммед – мектебіміздің мақтанышы. 
Ол 1 сыныптан бері үздік оқушылар қатарында 
көш бастап жүр. Қазіргі таңда дайындық сы-
нақтарынан жоғары балл жинап, алға қойған 
мақсатына жету үшін күндіз-түні оқудан бас 
алмауда. Соның нәтижесінде «Алтын белгісін» 
ақтайды деп сенеміз. Қоғамдық жұмыстарға да 
белсене араласып, мектепте өтетін шаралардың 
барлығына атсалысады. Білім сайысы, дебат, 
спорттық сайыстардың барлығы Дінмұхаммедтің 
қатысуынсыз өтпейді десем де болады. Себебі 
ол – мектептегі жан-жақты, үздік оқушы. Үнемі 
ізденіс үстінде жүріп, барлығына уақыт табуға 
тырысады. Сабаққа да, жарысқа да, үйірмелерге 
де қатысуда. Ол 10 сыныпқа дейін мектептегі «Жас 
ұлан» ұйымының министрі болды. Аудандық, 
облыстық сайыстар, пәндік олимпиада, ғылыми 
жобаларда да үздіктер қатарынан көрініп, жүл-
демен оралып жүрген білімді шәкірттеріміздің 
бірі, – дейді сынып жетекшісі Нәзкен Сайымова.         

Алғыр баланың бойындағы қабілетін байқап, 
талантын шыңдауына зор мүмкіндік беріп, бағыт-
бағдар көрсеткен мектеп ұжымының еңбегі өл-
шеусіз. Ұстаздарының айнасы болып, мектеп 
мақтанышына айналған Дінмұхаммедтің білім 
бәйгесіндегі биіктігінен үлгі алар оқушы көп. 

Ақтоты БҮРКІТБАЙ

Білімді оқушылар – егемен 
еліміздің болашағы, кемел 
келешегіміздің кепілі. Білім 
бәсекесінде биіктен көрініп, 
мақсатына қол жеткізу – оқушының 
арманы. Осы жолда бала ізденуден 
талмаса, ұлағатты ұстаздар жемісті 
еңбек ете береді. Бүгінде білімімен 
биікті бағындырып жүрген озат 
оқушылардың бірі – Бұқарбай 
батыр ауылындағы №33 орта 
мектептің оқушысы дінмұхаммед 
Қабылбек.

Озат оқушы 

«Ақырын жүріп анық бас, 
Еңбегің кетпес далаға.
Ұстаздық еткен жалықпас,
Үйретуден балаға» деп Абай атамыз 

айтқандай, әр істі шынайы құлшыныспен 
жасайтын болсаң, еңбегіңнің жемісін 
көресің. 35 жыл шәкірт тәрбиелеп, ұстаз-
дық қызметте жүрген Жанар Мыр за-
лиева білімге баулыған оқушыларының 
қазір жетістігін көріп, еткен еңбегінің еш 
кетпегеніне қуанады.

Мектептің жүрегі – мұғалім. Баланы 
тәрбиелеуде, жақсылыққа баулып, 
терең білім беруде оның орны ерекше. 
Тіпті заман ағымына сай білімін жетіл-
діріп, білікті, ұлағатты ұстаз атану 
– әр мұғалімнің борышы. Біз табан ті-
реген №33 орта мектепте бойынан 
жақсы қасиеттер табылатын ұстаздар 

көп-ақ. Солардың бірі – шәкірттердің 
қолына алғаш рет қалам ұстатып, 
досы, ақылшысы бола білген Жанар 
Қуанышқызы.

– Біздің мектепте тек қазақтар ғана 
оқымайды, әр ұлттың өкілдері бар. 
Бірде қателеспесем, 2001 жыл болуы 
керек, менің сыныбыма шешен ұлтынан 
шыққан егіз оқушы келетін болды. Кіш-
кентай болған соң бұзықтығы да бар, 
мен дайындап жатқан құжаттардың 
бі рінің ішін сызып тастаған. Кейін ата-
анасына ескерту жасап, кішкентай 
балаларға түсіндіруге тырыстым. Кейін 
4 жыл бойы білім беріп, сырлас достары 
істпетті болып кеттім. Қызығы, дәл сол 
егіздің бірі жақында ғана гір тасын 
көтеруден әлем чемпионы болды. Иә, 
мен білім берген оқушылардың ішінде 

жоғары қызметте жүргендері, осылай 
чемпион болғандары баршылық. Бірақ 
осы оқушым маған келіп, медальін 
көрсетіп, алғыс айтқанда көзіме еріксіз 
жас келді. Мұғалімнің үлкен жетістігі ол 
өзінің шәкіртінің жетістігін көру ғой. Мен 
де сол кезде көп жылдар бойы еткен 
еңбегім еш кетпегенін түсіндім. Мұғалім 
ең алдымен өз мамандығын шынайы 
жақсы көруі қажет. Одан кейін еңбек 
жолында шыдамдылық керек. Сонда 
ғана жетістікке жетіп, білім атты теңізге 
батпай еркін жүзе алмақ, – дейді ол.

Ең алғаш мектеп табалдырығын ат-
таған оқушыға әліпби үйретіп, білімге 
құштар қылуда бастауыш сынып мұ-
ғалімінің алар орны ерекше. Ал олардан 
қоғамға пайдалы, өз орны бар тұлғалар 
шығуы ұстаздың өмірдегі ең үлкен 

Білікті 
педагог

жеңісі деп білемін. 
Ұстазбен сұхбаттасу барысында ра-

сын да өз саласының үздігі, білікті ма-
ман екеніне көзім жетті. Себебі оның 
оқу шылары мектептегі ең кішкентайы 
бол са да үлкен жарыстардан орын ал-
ған. Мәселен, республикалық «Кенгру» 
са йы сында 1 оқушы ІІІ орын, 4 оқушы ІІ 
орын, 2 оқушы І орын алған. Сондай-ақ 
республикалық «Ақбота» сайысында 4 
оқушы ІІ орын иеленген. Олимпиадалардан 
бөлек ғылыми жобаларда да бой көрсетіп 
жүрген оқушылар жетерлік. Кейіпкеріміз 
3-ші сыныптағы оқушысымен бірге «Жүрек 
матодикасы» деген математикалық са-
наттағы жоба құрастырып, аудандық бай-
қаудан үшінші орынға ие болған. 

Ұстаз әрдайым шыңдалу үстінде. 
Жа қында заман ағымына сай білім 
беруге дайындау методикасын үйрететін 
«Өрлеу» атты оқуда болған. Оқушылармен 
жұмыстың қыр-сырын біліп, олардың 
білімге деген құштарлығын ашуда. Соның 
нәтижесі болар, алған түрлі марапаттары 
да жетерлік. 

«Мұғалім деген – қасиетті ат. Мұғалім 
деген аттан таза еңбекті сүйетін мамандық 
иесі деген сөзді ұғынады. Надандықпен 
алысатын адам – мұғалім» деп Сәбит 
Мұқанов дәл айтқан. Оқушыны оқуға 
баулып, білім нәрімен сусындатуда ұс-
таздың орны ерекше. Өз ісіне берілген, 
шә кірттерінің жанына нұр құйып, әр-
қайсысының тілін таба білетін, әрдайым 
да му үстінде жүрген кейіпкеріміздің өмір 
жо лы – әрбір жасқа өнеге.

Ақнұр АлТыНБЕК



40 күн өтті өзіңсіз
Зымырап жатқан уақыт деген осы екен, 

кеше ғана ортамызда жүрген асқар тау әкеміз 
Ысқақов Жарқынбек Жамабекұлының бақиға 
бет түзегенінен бері де 40 күн өте шығыпты. 
Тағдырдың басқа салған сынағына сабыр 
қылмасқа пенде шіркінде не амал бар дейсіз, 
ендігі жерде әкемізді сағынышпен еске алып, 
рухына құран бағыштаймыз. Тек отбасымыздың 
тірегі жайында өткен шақпен естеліктер айту 
жанымызға батады. 

Ысқақов Жарқынбек Жамабекұлы 1959 жылы 
4 мамырда Жалағаш ауданы М.Шәменов ауылында дүниеге келген. 
1966-1976 жылдары Ә.Бердәулетов атындағы №34 орта мектепте 
білім алған. 1976-1978 жылдары Мәскеудің Пушков ауданында Отан 
алдындағы әскери борышын өтеген. 1978-1980 жылдары Түркістан 
индустриалды педтехникумды бітірген. 1980-1984 жылдары М.Шәменов 
ауылында гидротехник болып жұмыс жасады.

Әкеміз 1984-1990 жылдары машина паркының меңгерушісі қызметін 
де абыроймен атқарған. 1990-2000 жылдары ауыл шаруашылығы 
саласында қажырлы еңбек етті. Ал 2000-2022 жылдары Қазақстан 
теміржолында еңбек етіп, 2022 жылы зейнеткерлікке шыққан. 1985 
жылы 26 ақпанда отау құрып, 4 қыз тәрбиелеп, 14 немере сүйді. 
Отбасының алып бәйтерегі 2023 жылдың 1 қарашасында бақилық 
болды. Жатқан жерің жайлы, топырағың торқа, иманың жолдас 
болсын, жан әкем.

Өзің жайлы таусылмайды дастаным, 
Біздерді тек ізгілікке бастадың.
Жұмақ болып мәңгі мекен өзіңе,
Жатқан жерің жайлы болсын, асқарым.
2023 жылы 9 желтоқсанда сағат 12.00-де А.Боханов көшесі №5 

үйде Ысқақов Жарқынбек Жамабекұлының қырықкүндік асы берілетінін 
барша ағайын-туыс, құда-жекжат, дос-жаранға хабарлаймыз.

Еске алушылар бауырлары, жұбайы, 
қыздары, күйеу балалары, немерелері

Әлеумет

ХАБАРлАНдыРу
Жалағаш ауданының әкімдігі, «Қызылорда облысы елді 

мекендерінің 2025 жылға дейін бас жоспарларын, даму және 
құрылыс салу сызбаларын әзірлеудің (түзетулер енгізудің) 
жол картасына» сәйкес, әзірленген Жалағаш ауданы Аққұм 
ауылының құрылысын салу және дамыту схемасына түзету 
енгізу бойынша қоғамдық талқылауға шақырамыз.

Қоғамдық талқылаудың күні, орны және уақыты:
1.Жалағаш ауданының әкімдігіне қарасты Жалағаш 

ауданы Аққұм ауылының құрылысын салу және дамыту 
схемасына түзету енгізу бойынша жобасын қоғамдық 
талқылауларды 13.12.2023 жылы сағат 16.00-де Аққұм 
ауылдық округі әкімі аппараты ғимаратының (Жалағаш 
ауданы Аққұм ауылы Бейбітшілік көшесі №4 тел: 38-3-92)
мәжіліс залында  өткізіледі.

   Жалағаш аудандық құрылыс, 
 сәулет және қала құрылысы бөлімі

Жануарлардың жұқпалы емес аурулары:
Емдеу және алдын алу әдістері

Жануарлардың жұқпалы емес аурулары – ауру малдардан 
сау малдарға берілмейтін жүрек қан тамырлар жүйесінің, 
тыныс алу, азық қорыту, жүйке, несеп және организмнің басқа 
да жүйелерінің аурулары. Жұқпалы емес аурулардың пайда 
болуының  әртүрлі себептері болады. Олар ешқашан денені 
жайлап алатын микробтардан, бактериялардан немесе басқа да 
тірі организімдерден пайда болмайды. Олар бір малдан екінші 
малға берілмейді. Бұл аурулар мал күтімінің нашарлауынан, 
азықтандыру ережесін сақтамағандықтан туындайды. Әсіресе 
төлдердің азық қорыту және тыныс алу мүшелері жиі бұзылады. 
Ересек малдардың арасында көбінесе зат алмасу процесінің 
бұзылуынан жұқпалы емес (кетоздар, остеодистрофия ави-
томиноз) аурулары жиі кездеседі. 

Жұқпалы емес  аурулар малдың өнімділігін төмендетіп,  
бе деу ліктің, іш тастаудың, мал өлімдерінің себепкері болып,  
экономикалық шығынға әкеп соғады. Жұқпалы емес аурулармен 
күресу бағытында ең маңыздысы сақтандыру шаралары болады, 
оның негізгісі азықтың құнарлығын бақылау, жем-шөптің, судың 
сапасын бақылау, байлап күту, жұмысқа пайдалану кезінде 
зоогигиеналық ережелерді сақтау.

Жануарлардың жұқпалы емес ауруларына қарсы шараларды 
ұйымдастыру өте маңызды жұмыс. Олар келесі шаралар 
кешенінен құралады: жұқпалы емес аурулар оқиғаларын 
тіркеу, жануарлардың жаппай ауыру және өлім-жітімге ұшырау 
себептерін айқындау, ауру жануарларды анықтап, емдеу, 
травматизмді профилактикалау, рациондарды өзгерту, жануар-
ларды ұстауға қатысты кемшіліктерді жою, фермалардың, 
кешендердің аббаттандырылуы мен ветеринариялық-санита-
рия лық күйі, бұқаралық-насихаттау жұмыстарын жүргізу. 
Жұқпалы емес ауруларға қарсы ветеринариялық шаралар жа-
нуар иелерінің есебінен қаржыландырылады.

м.АмАНуллАЕВ,
 ҚР Ашм ВБжҚК-нің 

Жалағаш аудандық аумақтық
 инспекциясының бас маманы

I
Қайраткер қыз Кеніш Жұмалиева 

өзінің 1991 жылы «Қайнар» баспасынан 
шыққан «Соны серпін, жаңа леп» атты 
кітабында былай деп жазыпты. 

«Менің бала кезімде біздің үй Қайып 
деген кісінің үйімен көрші отырды. Қайып 
ағаның өзі де, әйелі де артық ауыз сөзі 
жоқ, ауыл-үйдің өсек-аяңынан аулақ, 
момын жандар еді. Соғыстан кейінгі 
жылдар еді ғой ол кез, ешкімде қазіргідей 
7-8 бөлмелі, ауласы бау-бақшаға толы 
еңселі үй болған жоқ. Әркім өзінің хал-
қадірінше қолдан соқталап тұрғызып 
алатын. Қайып ағаның да отбасы 
ортасын пешпен бөлген, абайламасаң, 
төбең тиетін соқпа тамда тұрды. Үйлері 
тым тар еді, балалары есейе келе тіпті 
айналуға келмей қалды. Сөз реті келгенде 
Қайып аға: «Біздің үйдің тарлығы сондай, 
отырып ұйықтайтындай күйге жеттік» деп 
жиі айтатын болды. 

Қайып әкемнен төрт-бес жастай кіші 
еді, сондықтан болар, әкемді аға тұтып, 
онымен үнемі шаруа жайын ақылдасып 
отыратын. Сол дағдысымен бір күні әкеме 
келіп, үй салғысы келетінін айтты, ақкөңіл 
адам ғой, болашақ үйінің неше бөлме, 
биіктігінің қанша метр болатынын, тіпті қос 
терезелеп, сыртын әктеп, жарқыратып 
қоятынын (ол кезде ауылдық жерде үйдің 
сыртын әктеу үрдіс емес еді, тегі Қайып 
аға аудан орталығына барғанда әктелген 
үйді көрсе керек). Қайып ағаның әлі бір 
қадасы қағылмаған үйі жөнінде айтқан 
әңгімесі әкемнің жанында отырған маған 
әсер еткені сонша қазір сыртқа шықсам, 
көршіміздің сыртын сабан лаймен 
соқталап сылаған тәпене, үйдің орнына 
көк қақпасы күншығысқа қараған, кісі 
бойы дуалы бар, ауызғы бөлмеге бас-
палдақпен көтерілетін, маңдайалды әше-
кейленіп тасталған, бөлмесіне сан жет-
пей тін ақшаңқа үй тұратындай көрінді. 

Әкем көршісінің сөзін бөлген жоқ, 
төсек көрпенің жиегіне дастарқаннан 
түскен нан ұсағын шымшып жинаған 
қалпын да бұзбады, оқтын-оқтын басын 
изеп қояды, бұл «айта бер, тыңдап 
отырмын» дегені болса керек. Бір сәтте 
Қайып аға ақылдаса келген шаруасын 
айтып бітті. Әкем әлі үнсіз, Қайып аға да 
үнсіз, әкемнен кеңес тосып отыр. Әкем 
алақанына шөпелеп жинаған нан ұсағын 
«балам, малдың жеміне сал, обалы бар» 
деп маған ұсынды да жүзін көршісіне 
бұрды. 

– Қайып, шырағым, талабың дұрыс, 
мал жинамастай, үй салмастай жігіт 
емессің, тәуекел етсең, үй салғанның не 
айыбы бар? Адам үйді тек таршылықтан 
ғана салмайды, балаларға бір орын, 
қарашаңырақ болсын дейді. Ертең ұл 
кетеді ұяға, қыз кетеді ұшып қияға, сон-
да ат басын тіреп, сағынып жетер қа-
рашаңырағы болуы керек олардың. Ал-
тын ұя деген сол болады. Соған талап 
ойлаған екенсің, оң болсын, шүкір, аға-
йын ішінде отырсың, қадасын қағып, 
«осын дай тіршілік етіп жатырмын» де-
сең, қарап қалмаспыз, ағайын қаума-
ласа, бітпейтін іс бар ма? Тек тәуекелің 
болсын, – деді.

Әкем «тәуекел» сөзін нығырлай ай-
тып бітірді кеңесін.

Сонымен көп ұзамай-ақ Қайып аға-
ның Қашқанлақ төбесіне шығып кете-
тін жатаған тамының төңірегіне бола-
шақ үйдің жабдығы ағаш, тас жинала 
бастады. Сатқанын сатып алды, сұра ға-
нын сұрап алды, әйтеуір әне-міне деген-
ше толық бір үйге жететін үй жабдығы 
жиналды, ауладан үлкен қамба қазылып, 
іші топан лайға толтырылды, қаусырма 
есік те, ашпалы терезе де дайын болды, 
біздің үйде сөз болған әк те ұмыт қалған 
жоқ. Бәрі дайын, бәрі сай болды, енді 
бастандырып, үйді тұрғызып жіберуі ға на 
қалды. Бірақ үй тұрмады. 

Кайып аға үй қамына ерте көктемде 
кірісіп еді, салқын күз келді, жиналған 
ағаш-тас қозғалыссыз аулада жата бер-
ді, ақыры қар түсіп, қыс келді. Қайып 
ағаның үй салайын деген игі ниеті 
жылы жабылып, келесі көктемді күтті. 
Бұл көктем де көршімізге қоныс тойын 
тойлата алмады, су сіңді болған ағаш-
тас орнынан қозғалмады, су тиіп, күн 
өтіп майысқан ағаштар енді тамызыққа 
пайдаланыла бастады. Қаусырмалы есік 
сиыр қорадан орын тапты, ашпалы те-
резе қазан-қосқа салынды, ертең ғана 
сы лайтындай болып қамбаға төгілген ба-
яғы топан лай да жермен-жексен бо   лып 
тегістеліп кетті. Сөйтіп жылға жет пей-
ақ көршіміздің үй саламын деп жи на ған 
керек-жарағынан ештеңе де қал  мады. 
Шашылып жоқ болды. Кайып аға үй салу 
жөнінде әке  ме қайтып ештеңе айтпады, 
үйге де келуін сиретіп кетті. Әкем де 
бұл жөнінде өздігінен сөзге тартпады. 
Осылайша Ка  йып ағаның 7-8 бөлмелі 
сәулетті үйі, бір шегесі де қағылмай, сөз 
күйінде ғана қалды. 

Төрт-бес жылдан кейін Кайыптікі 
көрші колхозға көшті. Онда да үй салуға 
ағаш- тас жинапты, тегі тағы да сәтсіз 
болса керек, кейін колхоздары совхозға 
айналған кезде совхоздан үй алыпты деп 
естідік. Неге екенін білмеймін, осы жағдай 
ұмытылмай, есімде қалыпты. Шамасы 
Кайып аға салатын үйін әкеме сипаттап 
айтқан кезде сол көп бөлмелі ақшаңқан 

үйге мен де қатты қызықсам керек. 
Бірде сөз реті келгенде әкеме: – Көке, 
Қайып ағаның үй саламын дегені Судыр 
Ахметтің қайық жасаймын деп ағаш 
шауып, ақыры одан қасық жаса ғанындай 
болғаны несі, – деп сұрадым. Әкем біраз 
үнсіз отырды, сұрағым жа уап сыз қалар 
ма деп ойлаған едім, олай болмады.

– Жөн балам, ақылың кіре бастаған 
екен, онда тыңдап ал. Қандай істі болса 
да істеймін деп айту бар да, оны істеу 
бар. Соңғысы тәуекелді, батылдықты 
ке рек етеді. Істеймін деп айтып, іске 
асыра алмауды атам қазақ «ауызымен 
орақ ор ған» деп мінеген, Қайып еңбекқор 
жігіт қой, онысын кемітпеймін, бірақ ойға 
оралғанын, ауызбен айтқанын келелі іске 
айналдыруға тәуекелі жетпеді. Ақыры 
өзің көрдің, тірнектеп жинағаны құмға 
төгілген судай жоқ болды. Сенің Судыр 
Ахмет деп отырғаның ана кітаптағы шал 
ғой? Қалай десе де ол шалың біздің Қа-
йып тан тәуірірек, ол қайық жасайтын 
ағаштан шауып қасық жасаса да, әрекет 
ет ті ғой, Қайып ондай әрекетке де тә уе-
кел етпеді, қанша ағаштан ең болма са 
жақ сылап сиыр қора салсайшы, – деді.

Әкем сәл миығын тартып, сөзін жал-
ғас тырды. 

– «Тәуекел деген – жел қайық, міне сің 
де өтесің» демей ме халық. Иә, тә уекел 
деген жақсы нәрсе, егер тәуекел етер жан 
болса. Әйтпесе көңіл нені көк семейді, 
ауыз шіркін нені айтпайды, – деді.

Әкем кейін Қайып жөнінде неге сұра-
дың деп менен сөз тартқан жоқ, өзі де ол 
жөнінде сөз етпеді, Қайып ағаны тәуекелі 
жоқ, жасық жан деуден қашқақтады 
білемін. Өйткені әкем Қайыптың еңбек-
қор лығына, ақкөңіл, адалдығына үнемі 
тән ті болып отыратын.

Менің бұл жағдайды ежіктеп айтып 
отырған себебім, осы кітапты жазу көп-
тен ойға оралғанымен бастап кетуге 
тә уе келім жетпей көп қиналдым. Абай 
айт қандай, көңілдегі көрікті ой қағазға 
тү серде шашырап, талай пұшайман же-
гізді емес пе? Сондай сәттерде Қайып 
аға ның үй саламын деген жақсы ойынан 
ештеңе шықпай, желге ұшқаны, соған 
орай әкемнің «тәуекел» жөнінде айтқаны 
ойыма жиі түсетін болды. Шынында тә-
уекел жасау қиын екен, ал Қайып аға ның 
сол қиындықты не себепті жеңе ал ма-
ғанына енді көзім жетті. 

II

Кеніш Жұмалиева 1941 жылы 10 
ақпанда «Мақпалкөл» ауылында дү ние-
ге келген. Он жеті жасында осы ауыл-
дағы орта мектепті бітірген. 1958-1960 
жылдары Ленин атындағы колхозда 
кол хоз шы, 1960-1961 жылдары колхоз-
да кітапханашы болып жұмыс жасаған. 
1961-1968 жылдары Жалағаш аудандық 
комсомол комитетінің бірінші хатшысы 
бо лып сайланды. Осы жылдары еңбек 
ете жүріп, Қызылорда қаласындағы 
Н.В.Гоголь атындағы педагогикалық инс-
ти тут тың филология факультетін сырт-
тай оқып, жоғары білім алған. 1968-1970 
жылдары аудандық партия комитетінде 
нұсқаушылық қызметтен өткен. 1970-1984 
жылдары аудандық жинақ кассасының 
меңгерушісі, аудандық партия комите ті 
жанындағы әйелдер кеңесінің тө ра йы-
мы, Райфобанк мекемелері баста уыш 
партия ұйымының хатшысы қызмет терін 
абыроймен атқарған. 1984-1991 жыл-
да ры Қазақстанның Ленин комсо молы 
атын дағы совхоздың партия комитетінің 
хат шы сы және аудандық партия комите-
тінің бюро мүшесі болған. 

Алпысыншы жылдардың 
комсомолы

Орта мектепті бітіргеннен кейін отбасы 
ауыртпалығы өз басына түскен Кеніш 
бірден колхозшы болып кірісті. Себеп 
әкесі дүние салғанда үйде қарт анасы 
бес баламен қалды. Олардың үлкені де, 
іске жарайтыны да өзі еді. Колхозшы 
болу деген қайнаған қара жұмыстың бел 
ортасында жүресің дегенді білдіретін. 
Жұмыстың қиындығынан қайыспады. 

Арада бір жыл өткенде ауылда кітап-
хана ашылды. Кітапхананың меңгеру ші-
лігіне ауыл адамдары Кенішті ұсынды. 
Жақсылықтың үлкен-кішісі болмайды, 
оның өлшемі адамгершілік дегендей, 
көп тің қалауы ескерілді. Солай болды 
да. Кітап – байлық, кітап – қазына дейді 
халық. Бұл – өмірден алынған шындық. 
Кітапхана Кенішке осы айтқандарды та-
ныта білген мектеп болды. Бұл қызмет 
оның жоғары оқу орнында білім алуына 
да ықпал жасады. 

Кітапханашы болып істеген жылдың 
күзінде ауыл жастары оны колхоздың 
комсомол ұйымының хатшысы етіп 
сайлады. Жастардан көркем өнерпаздар 
үйірмесін ұйымдастырып, ауданда өт-
кен жарыста жүлделі орын алды. Жас-
тардың қатысуымен көркейту, көгал дан-
дыру жұмыстары да уақыт талабына сай 
жүргізілді. Бір сөзбен айтқанда, Ке ніш 
қоғамдық негіздегі комсомолға же тек-
шілік жұмысты абыроймен атқарды. Ке-
лешегі бар кадр деген атаққа ие бол ды. 

1961 жылдың жазында пединститутты 
сырттай оқып жүрген оған облыстық 

комсомол комитетінің бірінші хатшысы 
Қожахмет Бекхожаев шақырып жатыр 
деген хабар келді. Барғанда хатшы оны 
сырттай білетінін, жуырда Жалағашта 
аудандық комсомол конференциясы бо-
ла  тынын, кандидатурасын аудандық 
ком  сомол комитетіне екінші хатшылыққа 
ұсын  ғалы отырғанын, соған келісім бе руі-
не шақырғанын айтты. 

Жалағаш аудандық комсомол коми-
те тінің XIX конференциясы аудан дық 
комсомол комитетінің бірінші хат шысы 
етіп «Коммунизм» колхозы ком со мол 
ұйы мының хатшысы Мақсұт Әбдіра за-
қовты, екінші хатшысы етіп, сол кез дегі 
Ленин атындағы колхоздың ком сомол 
ұйымының хатшысы Кеніш Жұма-
лиеваны сайлайды. Сол жылдары ел 
өмі рінде де елеулі өзгерістер болды. 
Атап айтқанда, 1963 жылы Жалағаш 
ауданы мен Қармақшы ауданы қосылып, 
Қармақшы ауданы атанды. Арада бі-
рер жыл өткенде Жалағаш ауданы қай-
та құрылып, аудандық комсомол ко-
ми тетінің бірінші хатшылығына Ке ніш 
Жұмалиева сайланды. Ол өзінің ау дан 
жастарына жетекшілік жасаған же ті 
жылын 1991 жылы «Қайнар» баспа-
сынан шыққан «Соны серпін, жаңа леп» 
деген кітабында «Мен үшін комсомол 
шын мәнінде шыңдалу мектебі болды. 
Ол мені адам ретінде, азамат ретінде 
қалыптастырды. Кімге болса да өмірден 
не алғанын, өмірге не бергенін атын 
атап, бағасын балап айту қиын болар. 
Егер маған біреу осылай сұрақ қойса, 
өз өмірімнің ең бір мазмұнды да мәнді 
сәттері үшін комсомолға қарыздармын 
дер едім. Ол менің өмір жолымның, 
еңбек жолымның бастауында тұрды. 
Мен оған еңбектеп келіп, есейіп шықтым, 
ал ды-артымды таныдым, өзім білгенді 
өзгелерге үйрету қабілетіне жеткізді. 
«Өмір – күрес» деген тамаша сөз бар. 
Сол күрестің мәнін, мазмұнын, мақсат 
бағдарын комсомол қатарында жүріп 
түсіндім, ол ертеңіме жолбасшы болды. 
Комсомол тек мені ғана қатайтқан жоқ, 
сол алпысыншы жылдары ком со мол қыз-
метінде істеген менің заман дас тарымды 
да осы мектептен өткізді» деп жазыпты.

ХХ ғасырдың 60-70 жылдары облыс 
аумағында өздерінің іскерлігімен, бі лім-
ділі гімен комсомол қызметінде таныл-
ған бір топ жас әуелі ауданда, кейін 
облыста, республика дәрежесінде жа-
уап ты басшылық қызметте болғанын 
бү гінде біреу білсе, біреу білмейді. Олар-
дың қатарында Сұлтан Аманов, Абы-
лай Айдосов, Сейілбек Шаухаманов, 
Қаһарман Табынбаев, Мақсұт Әбдіра-
зақов, Ләйлә Құлымбетова, Әлмәнбет 
Әлішев, Кішкене Айбосынов, Айтбай Хан-
гелдин, Рая Ахметова, Болат Қарғабаев, 
Әб жә лел Бакиров, Алмагүл Божанова, 
Тө леш Есқазиев, Садық Алиев, Кеніш 
Жұ малиевалар бар. 

Артта қалған совхозға жолдама

Комсомол қызметінен кейін ау дан-
дық мекемелерде басшылық қыз мет-
те болған Кеніш аудандық ішкі іс тер 
бөлімінің жауапты қызметкері Көшер бек-
пен отау құрып, балалы-шағалы бол ды. 
Бірақ қоғамдық жұмыстан қол үз беді. 
Уақыттың кейде адамды биікке кө теретін 
кездері де болады. Сондай сәт Кеніштің 
өмірінде 1984 жылдың жел тоқсан 
айында болды.  

Оның өміріне қозғаушы болған 1984 
жылдың шілде айында аудандық партия 
комитетінің үгіт және насихат бөлімінің 
меңгерушісі Төлеш Есқазиев аудандық 
ке ңес атқару комитеті төрағасының құ-
ры лыс жөніндегі орынбасары болып 
ауыс ты да, оның орнына аудандық пар-
тия комитетіне бөлім меңгерушісі бо-
лып Қазақстанның Ленин комсомолы 
атын дағы совхоздың партия комитетінің 
хатшысы Амангелді Шілдебаев келді. 

Бұл аудандағы ең ірі егін шаруа-
шылығы жолға қойылған совхоз еді. 
Совхоз директоры егін жөнінде ешкімнен 
ақыл сұрамайтын, бар ынтасы күрішке 
берілген Социалистік Еңбек Ері деген 
атағы бар Ұзақ Еспанов ағамыз еді. 
Мұндай совхоз партия комитетінде хат-
шы болып қызмет жасауға әркімнің де 
құмары бар. Шындығында барғысы 
келгендер көп болды. Соның салдарынан 
бұл қызметке кадр таңдау үш айға 
созылды. Ол кезде мен аудандық партия 
комитетінің ұйымдастыру бөлімінің мең-
ге рушісімін. Екшей келгенде бұл қыз мет-
ке басшы қою жөніндегі таңдау Ке ніш 
Жұмалиеваның кандидатурасына тоқ-
талды. Оны қабылдаған бірінші хатшы 
Қо нысбек Қазантаев. 

– Бюро мүшелерінің барлығы да 
сізді Қазақстанның Ленин комсомолы 
атындағы совхозға партия ұйымының 
хатшысы етіп жіберуге лайықты кадр 
деп отыр. Олардың барлығы да бұл қыз-
метке қабілетінің жететінін, жұмысты уа-
қыт талабына сай жүргізе алатыныңды 
біл гесін айтып отыр. Бұл шаруашылықта 
мал шаруашылығы біраз шабандап қал-
ған. Естуімше, жақында зоотехник ма-
мандығын қызыл дипломмен бітіріпсіз.  
Бұл екінші артықшылығыңыз. Сізге ай-
тар партияның басты тапсырмасы ақсап 
жатқан салаға, қайталап айтамын, мал 

ша руашылығына баса назар аударыңыз, 
– деп түйіндеді сөзін хатшы. 

Өз басым осы айтылған әңгіменің куә-
гері мін. Қорытындысында 1984 жылдың 
жел тоқсан айында Кеніш Жұмалиева 
Қазақ станның Ленин комсомолы атын-
дағы совхозға партия комитетінің хат-
шысы болып сайланды. Бұл қызметті ол 
үзбестен жеті жыл атқарды, яғни Кеңес 
одағы тарағанша басқарды. 

Жұмысты ол совхоз өндірісімен та-
ны  судан бастады. Бұл ауылдың бұрын-
нан қалыптасқан берік еңбек дағ дысы 
бар, орталарынан талай еңбек тар лан-
дары шыққан, бірлігі бұзылмаған ауыл 
еке нін бұрыннан білетін. Мәселен, ау дан-
да Социалистік Еңбек Ері төртеу бол са, 
соның екеуі осында. Бірі совхоз директоры 
Ұзақ Еспанов, екіншісі даң ға йыр диқан 
Несіпбай Әпірезов еді. Сондай-ақ Қазақ 
ССР-на екі рет де пу тат болып сайланған 
күрішші Сәр сен Балықбаева, «Қазақ 
ССР-на ең бегі сіңген, ауыл шаруашылығы 
қыз меткері»  Құрметті атағы бар, Ленин 
ор денді диқан Рысалды Сүлейменова, 
100 сауын сиырдан 100 бұзау алған 
бақ ташы Тоқсанбай Ерназаров, атақты 
ме ха низаторлар Еділқасым Әмзебаев, 
Қуа нышбай Болтаев, «Еңбек Қызыл 
Ту» орденді күрішші Бағжан Достанова 
жә не басқалар шаруашылықтың, ауыл-
дың мақтанышы еді. Осындай мақ-
таулы, үлгі тұтарлық азаматтар еңбек 
ететін ұжымға саяси жетекші болып 
кел ген Кеніш жұмыс ауқымын тез 
игерді. Хатшының «қайталап айтамын» 
деген мал шаруашылығын назарда ұс-
тады. Оның осал тұстарындағыларды 
жас мамандармен алмастырды. Мал 
ша руа шылығы саласын басқаруға 
Әбдіқаппар Ысқақов жіберілді. Жас 
маман Марат Асанбаев бас зоотехник, 
Асылбек Байтасов бас мал дәрігері 
болып бекітілді. Бақташылар мен сауын-
шыларға жастар көптеп тартылды. 
Ауыр қол жұмыстарына техника күші 
пай даланылатын болды. Жарыстың 
нә тижесі апта сайын шығарылып, озат-
тардың еңбегі мезгілінде қаржылай бе-
рілді. Осындай жүргізілген жұмыстың 
нә  ти жесінде 3-4 жылда совхоз аудан 
бойынша жоғары көрсеткішке ие болды. 
Сөз бен істің бірлігі айқындалды. Ұжым 
ауданда бірінші болып арендалық әдіске 
көшті. Совхоз партия комитеті, оның же-
текшісі Кеніш Жұмалиева қол же ткенге 
тоқмейілсімеді, мүмкіндікті іздестірді. 

Бір ауылда 24 батыр ана

Жаңалықтың басында «Батыр ана-
лар» ансамблі тұрды. Бұл сол за ман үшін 
айтуға тұрарлық үлкен жа ңа  лық еді. Бұл 
ой Кенішті көптен бе рі мазалап жүретін. 
Ауылдағы 24 ба тыр ана ны ұйымдастырып 
«Батыр ана лар» ансамблін құру 
оңай жұмыс емес. Ал ғашқыда олар 
келініміздің, ба ла-шағамыздың алдында 
осынша жас қа келгенде сахнаға шығып, 
«ахау се мей летіп» тұрғанымыз ерсі емес 
пе деп келіспеушілік білдірді. Түсіндіру 
жұ мыс тары жүргізілді. Соның арқасында 
ке лісімге қол жеткізілді. «Батыр аналар» 
ан самблінің жетекшісі болып Рахия Жұ-
батқанова, ұйымдастырушысы болып 
Орын күл Балтабаева мен Балтай Са-
дықова белгіленді. 

Кешегі жастық шақта шырқап салған 
ән енді қайта шырқалатын болды. Бі-
раз уақыт дайындықтан кейін сахнаға 
шы ғар сәт те жетті. Бұл күн ауыл үшін 
үл кен өнер мерекесі болды. Мәдениет 
үйінің кең залында ине шаншар жер 
жоқ. Ауылдастарының өз адамдарының 
өнерін көруге осынша ықылас жасағанын 
бірінші көруіміз деп ауыл адамдарының 
кешеге дейін айтып жүргенін талай рет 
естігенбіз, оның да басты себебі бар. 
Өйткені бұл өнер иелері көрермендердің 
бірінің анасы, бірінің енесі, енді бірінің 
жұбайы, замандастары еді. 

Кезінде «Батыр аналар» ансамблінің 
да уысы ауылдан асып, республикаға де-
йін жеткен. Бүгінде өткенді ойлап отыр-
сам, ансамблдің құрылғанына 36 жыл ға 
аяқ басыпты. Жалпы «Батыр ана лар» 
ансамблі Кеніш Жұмалиеваға бақ болып 
атын шығарса, ол ансамблді ұйым дас-
тырып артында із қал дырды. 

Баяғыда бір данышпан «Адам 
баласы небір ғажайыпты жасай алады, 
тек өлең ғана Құдайдың құдіреті мен 
дүниеге келеді» деген екен. Кеніштің де 
поэзияға жаны жақын болғанын, уақыт 
ағысына байланысты өлең де жазғанын 
айтпақпын. 

Ол өлеңді жүрегінің қалауымен 
жазды. 2004 жылы Алматы қаласынан 
«Наш мир» баспасынан «Жыр көктемі» 
деген атпен бір топ ақынның өлеңдер 
жинағы кітап болып шыққан. Осы жи-
наққа оның біраз өлеңі енгізіліпті. Өлең-
дерінен туған жерге, Отанға деген ма-
хаббат лебі еседі. Еңбек тақырыбы да 
байсалды жырланыпты. Жалпы оның 
жырларына дәстүрлі дүниетаным тән. 
Түсінген адамға жыр жолы – ауыр да 
ұзақ жол. Сол жолда кейіпкеріміздің де ізі 
барын аңғарамыз. 

шыңғыс АЙБОСыНОВ,
Қазақстан Журналистер 

Одағының мүшесі

Қайраткер Кеніш

Мұнан бөлек Ардақ Әбдіғаппарұлы аудандағы тіршіліктің 
негізі саналатын Сыр маржанын өсірумен айналысатын 
шаруашылықтардағы шаруа адамдарының еңбекақысы 
уақытылы төлену қажеттігін жеткізді. Сала бойынша жауапты 
аудан әкімінің орынбасары Әліби Байнахатовқа биыл егін 
маусымында жинақталған тәжірибеге сүйене отырып, 2024 
жылға қазірден нақты жоспар бекіту тапсырылды.

Айта кетейік, аудан биыл 37079 гектарға ауыл шаруа-
шылығы дақылдары орналастырылды. Егінді орна ластыру, 
күту жұмыстарының барысында су тапшылығы орын ал-
ды. Шаруашылықтар маусымында 45 сутартқыш насос қон-
дырғысын пайдаланды.

Биыл су алу науқанына жоспарланған барлық су көлемі – 
1040,15 млн м3. Оның ішінде егінге пайдаланатыны – 840,15 
млн м3, экологиялық қажеттілікке – 200 млн м3. Алайда 
ауданға 929,18 млн м3 нақты су келген Бұл жоспардың 89,3 
пайызын құрайды.

Мамандар биыл аяқ су мәселесі былтырғыдан да күрделі 
болатынын айтады. Сондықтан бүгінгі жиында аудан әкімінің 
«ротацияның сақталуына басымдық беру керек» деген сөзін 
қос қолдап қолдаймыз. Биыл да бұған қатысты бірқатар 
заңсыздық анықталған. бүгінгі жиынның бір мақсаты келер 
жылы осы мәселенің алдын алу еді. 

Биыл ауданда 1 346 гектар күріш артық егіп, ауыспалы егіс 
тәртібін өрескел бұзған 16 шаруашылық анықталып, заңға 
сәйкес тиісті шаралар қабылдау үшін Қызылорда облысының 
жер ресурстарын басқару департаментіне жолданған. Кейін 
департамент тарапынан нұсқамалар берілген.

Алдағы көктемгі науқанда мұндай олқылықтарға жол 
беруге болмайды. Сондықтан аудан басшысы ротацияны 
сақтауға басымдық беру қажеттігін қатаң ескертті. 

«ЖЖ» ақпарат

Сала жұмысы 
сараланды

Аудан әкімі Ардақ ибраимов жергілікті 
шаруашылық төрағаларымен кездесті. Жиында 
елді мекендерді дамыту бағытындағы демеушілік 
есебінен жасалып жатқан жобалар талқыланып, 
ауыспалы егін орналастыру және суды үнемді 
пайдалану мақсатында су арналарын тазарту 
мәселелері айтылды.

Тарихқа көз жүгіртсек, аудандық 
тарихи-өлкетану музейінің жылнамасы  
ХХ ғасырдың 80 жылдарынан бас-
тау алған. 1980 жылдардың орта 
шенінде ауданда алғаш рет музей 
ашу жұмыстары қолға алы нып, сол  
жылдары біршама жұмыс атқарыл-
ғанымен кейін түрлі себептермен меке-
ме жұмысы аяқсыз қалған. 

Соғыс және еңбек ардагері Орынбай 
Сарманов пен сол кездегі аудандық 
«Жаңадария», қазіргі «Жалағаш жар-
шысы» газетінің әдеби қызметкері 
Ах мет Тілеулиев ауданның елді ме-
кендері, Қарақұм мен Қызылқұм бағыт-
тарына экспедицияларға шығып, түрлі 
жәдігерлерді жинақтаған. Өкінішке 
орай 90 жылдары сол жиналған  құнды 
зат тар, орден-медальдар, құжаттар 
мен су реттердің бірсыпырасы  жоғалып 
кеткен.

1998 жылдың аяғында, яғни 
ауданның 60 жылдық мерейтойына 
орай аудандық музейді ұйымдастыру 
жұмыстары қайта жанданып, музей 
экспозициясында сонау ХХ ғасырдың 
20-30 жылдары құрылған ауылдың 
Кеңес үкіметі  мен нәубет жылдарынан 
бастап қазіргі заманға дейінгі тарихы 
жайлы сыр шертетін құнды мәліметтер 
қамтылған. Қазіргі таңда 25 жылдық 
тарихы бар музей – аудан көлемінде 
өмір сүрген ата-бабаларымыздың 
тарихы туралы сыр шертетін асыл 
мұралар мекені.    

– Мұнда аудандағы 70-67 млн 
жылдан бергі (археозой эрасынан ме-
зозой дәуірінің бор кезеңінен) гео ло-
гиялық тарихынан бастап, ауданы-

мыздың қазіргі заманғы тарихы, 
мәдениеті мен өнерінен сыр шертетін 
2 зал мен көркемсурет галереясы жұ-
мыс істеуде. Экспозицияға қойылған 
экспонаттар хронологиялық ретпен 
орналастырылып, ауданымыздың құ-
ры луы, тарихы, ауыл шаруашылығы 
мен мәдениеті жайлы сыр шертіп, 
көрермендердің үлкен қызығушылығын 
тудырып келеді. Ұлы Отан соғысына 
ауданнан 3 мыңға жуық азамат ат-
танып, олардың үштен екісі майдан 
даласынан оралмады. Музейде осы 
зұлмат соғысқа арналған стендте 
құнды суреттер мен материалдар ілулі 
тұр. Сондай-ақ батырлардың қару-

жарақтары, халқымыздың ежелде 
қолданған көне тұрмыстық заттары, 
киім-кешектер, мен өлкенің табиғатын 
бейнелейтін өсімдіктер мен жануарлар, 
түрлі аспаптар да, кезінде Қарақұмда 
су тартылған кезде астындағы 
жәндіктер, ағаштар тасқа айналған 
деседі. Сол жәдігерлер де қазір біздің 
музейдің төрінен орын алып тұр. Қазіргі 
таңда жалпы музей қорында 7 мыңнан 
астам экспонат сақталуда. Алдағы 
уақытта да музей ұжымы ауданның 
сан ғасырлық тарихын зерттеп-
зерделеп, аудан көлеміндегі тарихи-
мәдени мұраларды жинақтап, қорды 
құнды экспонаттармен толықтыра 

Музей – көне жәдігерлер көзі
Тарихымызды танып, өскелең ұрпақтың бойына отансүйгіштік қасиетті сіңіруде 

аудандық музейдің алар орны ерекше. Себебі ол адамзатты өткен уақытпен жүздестіріп, 
тарихтан сыр шертеді. ұзақ жылдар бойы зерттеп-зерделенген асыл жәдігерлерді де қалың 
жұртқа ұсынатын мәдени орталықтың бірі де, бірегейі. 

бермек,  – дейді мекеме қызметкері 
Қанат Жапақов.

Мұражайдың көрме залдарында 
түр лі тақырыптарға көрмелер, т.б. 
түр лі мәдени іс-шаралар ұйым дас-
тырылып тұрады. Мәселен, бірнеше 
жылдан бері аудандық му зейде 
«Туған жерге саяхат» атты кі ші 
музейлік туризм жобасы іске асы-
рылуда. Бұл бағытта аудан көле-
мінде орналасқан ежелгі және орта-
ғасырлық тарих және мәдениет 
ны сан дарының экскурсиялық жол 
кар тасы мен маршруттық карта-схе-
малары әзірленіп, өскелең ұрпақты 
ту ған өлкеміздің көрікті жерлері мен 
бірқатар тарих және мәдениет  ескерт-
кіштерімен таныстыру, әр ғасырларда 
аудан өңірінде өмір сүрген тарихи 
тұлғалардың өмірі мен ерлік жолдарын 
насихаттауда тарихи-танымдық экс-
кур сиялар ұйымдас тырылып тұрады. 
Сондай-ақ мектеп және колледж оқу-
шылары үшін  «Мирас» үйірмесі то-
лық қанды жұмыс жасауда.

Музей экспонаттары халық тарихы 
мен өнерін қамтитын талай заманның 
тірі куәгерлері десек, қателеспейміз. 
Оқушылардың музейге экскурсия 
жасауы арқылы олардың туған жеріне, 
тілі мен дініне, салт-дәстүріне деген 
құрметі артып, тарихи кезеңдерді толық 
зерттеп, әр экспонаттың тарихымен 
танысу арқылы білім мен тәрбиені 
қатар беруге болады. Халқымыздың 
рухани, асыл қазыналарын жинақтап, 
өлкеміздің өткені мен бүгінін жалғап 
отырған тарихы терең музейден түрлі 
жәдігерлер туралы құнды мағлұмат 
алған әріптесім екеуміз түйір-тү йір 
тастың өзі тарихтан мол сыр шер-
тетінін аңғардық.

Ақтоты БҮРКІТБАЙ

М.ШәМенОвтің 
жұмыс үстелі

БҰЙДА ПЫШАҚ

ШОҚ өтек

АШтЫҚтАн 
ҚҰтҚАрғАн МЫлтЫҚ

Жалағаш аудандық өлкетану музейі елдің еңсе 
тіктеуіне елеулі еңбек еткен тұлғалар тұтынған тарихи 
жәдігерлерге толы. Соның бірі – Ұлы Отан соғысының 
ардагері Мөрәлі Шәменовтің қолданған заттары. 
Қанша уақыт өтсе де атамыздың сол күйі сақталған 
жұмыс үстелін көріп, кез келген адам таң қалары анық. 
Музей қызметкерінің айтуынша, 2006 жылы соғыс 
ардагерінің кіші баласы Өмірбек Шәменов жұмыс 
үстелімен қоса көзілдірігін, телефонын және саптама 
етігін де әкеліп музейге өткізген. Сонымен қатар 
қызмет еткен уақытында М.Шәменовтің қолтаңбасы 
қалған дәптерлері де сақталған. Оларға қарап қоғам 
қайраткерінің жұмыста қандай тиянақты болғанын 
білуге болады. Себебі қасындағы жұмысшыларға 
берген тапсырмасын осы дәптеріне тізіп жазып қана 
қоймай, оны тапсырған уақыты мен орындап өткізген 
уақытына дейін нақтылап жазып, қол қойдырып алған. 

Бұйда пышақ – қазақ 
халқындағы соғыста және 
аңшылықта қолданатын 
суық қарудың бір түрі. Бір 
ғасырлық тарихы бар қару 
болат темірден соғылған, 
шаншуға, түйреуге 
лайықталған өткіржүзді 
болып келеді. 

Жалпы ұзындығы 49 
см болатын пышақтың 
сабы сүйектен жасалған 
және олар бір-біріне 
үш жерден тойтарып 
шегеленген. Сонымен 
қатар сабының бойында 
сәндік үшін көлденең 
жүргізілген сызықтар да 
бар. Бұйда пышақ аталуын 
оның кендір мен жүннен 
жасалған бұйда жіпті 
байлауға, түйе немесе 
өгіздің мұрнын тесіп, 
жез орнатуға ыңғайлы 
пышақ болғанымен 
байланыстырады. 
Оны Қазақстанның кей 
жерлерінде «сарымойнақ» деп те атайды. Себебі бұйда 
пышақтың сабы жез, мыс тәрізді сары металдармен 
әшекейленген. Музей қызметкерінің айтуынша, бұйда 
пышақты Ақсу ауылының тұрғыны жылқышы Төлеу 
Мәншарипов өткізген. Ол әкесінен мирас ретінде қалған. 
Болат темір мен сүйектен жасалған №583 санымен 
белгіленген. 

Шамамен ХХ ғасыр-
дың басында қолда-
ныста болған шоқ өтек 
бір-біріне арнайы ілгек 
ар қылы жалғанған ашыл-
малы қақпақтан жә не 
ішіне шоқ салатын кор-
пустан тұрады. Жалпы 
шо йыннан жасалған шоқ 
өтектің пішіні тік бұры-
шты, биік әрі алдыңғы 
жағы үшкір болып келген. 
Қақпақтың жоғары жағына цилиндр пішінді ағаш 
сабы бар биік тұтқа мен жұмыр басты ілгек бекітілген. 
Қақпақтың астына іштегі түтін сыртқа шығуы үшін ирек 
пішінді саңылаулар қалдырылған. Музей қызметкерінің 
айтуынша, корпустың төменгі бөлігінде орналасқан 
арнайы тесіктер өтектің түтін тартқыш қасиетін жақсарту 
мақсатында тесілген. Бұл жәдігерді музейге 2000 жылы 
Аққұм ауылының тұрғындары сыйға тартыпты.

Музей қызметкері Қанат 
Жапақовтың сөзінше, 1931-
1933 жылдары жаппай 
ашаршылық уақытында 
ауылды аштықтан құтқарған 
Қанат деген кісі өмір сүрген. 
Ол құралайды көзге атқан 
мерген деседі, аңшылыққа 
шыққанда олжасыз 
оралмапты. 

Қанат мерген 
келген уақытта ауыл 
тұрғындарының бәрі күтіп 
алатын болған. Ол тек ауыл 
халқын ғана емес, басқа 
көршілес ауылдарға да дәл 
осы мылтықпен аң аулап, 
ашаршылық халықтың 
аман қалуына көмектескен. 
Мылтық – «Тула» деген 
қару-жарақ зауытында 
жасалған. «Бердан – 2» 
деп аталатын мылтықты 
мергеннің немересі Әдебай 
Әлиұлы 1999-2000 жылдары 
музейге өткізген. 

Ақнұр АлТыНБЕК

Апта басында өз заманында тех-
ника тізгіндеп, ауыл шаруашылығы 
са ла сына серпін берген аналардың 
қатысуымен Еңбек ауылында «Еңбектің 
атын шығарған еңбекшілер» атты 
тағылымды кездесу өтті. Шараға ауыл 
тұрғындары мен БАҚ өкілдері қатысты. 
«Еңбек – ырыстың бұлағы, бақыттың 
шырағы» демекші, келелі кездесуде өз 
бақытын еңбек жолынан тапқан ардақты 
аналарымыздың еткен еңбегі жастарға 
насихатталды.

Шарада жастайынан еңбекке ара-
ласып, 15 жасынан трактор тізгіндеген 
Гүл сара Қуандықова бастаған бір топ 
ана құрметті қонақ болды. Ауыл ша-
руашылығы саласында маңызды да 
жауапты қызметті абыроймен атқарған 
ардақты аналарымыз өмір жолынан 
сыр шертіп, ғибратты әңгімелерімен 
тағылымды шараның маңыздылығын 
арттыра түсті.

Еңбекқор аналардың бірі – Гүлсара 
Қуандықова. Ес білгеннен еңбектің 
қазанында қайнап өскен ол 1966 жылдың 
қорытындысымен «Еңбек Қызыл Ту» 
орденімен марапатталған. Аудан шаруа-
шылықтары механизаторларының ара-
сын да бұл орденді иеленген Гүлсара – 19 
жастағы тұңғыш қыз бала. Ал Гүлнар 
Шыналиева 1960 жылы осы ауылда 
дүниеге келген. Ол  №121 орта мектепте 
білім алып, 1979 жылдан 1990 жылға 
дейін 2 бригадада ЮМЗ тракторын 

айдаған кейіпкеріміз жұмыста белсенділік 
танытып, адал еңбек еткені үшін бірнеше 
марапатқа да ие болған. 

Айткүл Байменова 1960 жылы 
Қызылорда қаласында дүниеге келген. 
Ол 1968 жылы Еңбек ауылына көшіп 
келіп, сол жылы №232 орта мектепке 
қабылданған. 1978 жылдан бастап ең-
бекке араласып, ауылдағы «Балауса» 
жастар бригадасын жасақтап, мал фер-
масында жұмыс жасаған. Ал техника тілін 
жетік меңгерген – Ләззат Нұрпейісова 
1961 жылы осы ауылда дүниеге келіп, 
ауылдағы орта мектепті бітіргеннен ке йін 
кенттегі СПТУ – 150 училищесінде білм 
алған. 1979 сол жылдан бастап ме ха-
низатор қызметін бірнеше жыл абырой-
мен атқарған. 

Роза Нағашыбаева да осы ауылдың 
тумасы. Ол «мектептен өндіріске деген 
ұран мен 30 оқушы әр салада қызмет 
етіп, 10 қыз трактор рөліне отырған. Со-
ның бірі – мен» дейді.

Иә, сырт көзге жаратылысы нәзік 
бо лып көрінгенімен қайтпас қайсар 
мінезімен темір техниканың тілін тауып, 
ер азаматтармен етене еңбек еткен 
апа ларымыздың өз заманында басқа 
мамандықты емес, дәл осы салада елеулі 
қызмет етуінің де өзіндік мәні бар. Олар 
мұғалім не дәрігер, немесе тігінші емес, 
трактор тізгіндеген механизатор атанып, 
ты ным сыз тірліктің бел ортасында 
қызмет етті.

– Бұл салада қызмет етуіме әжем 
себепкер болды. Ол кісі үшін ауылда 
15 жасымнан еңбек етіп, трактор рөліне 
отырдым. Алғаш жұмысқа келген 
кезде Сәрсенбай Өтеш деген ағайдың 
саланың қыр-сырын меңгеруіме көп 
көмегі тиді. Ел игілігі үшін еңбек етіп 
жатқан ағаларды көріп, мен де солай 
жұмыс жасауға тырыстым. Кей күндері 
он сағатқа дейін трактор рөлінен түспей 
еңбек еткен кездерім де болды, – дейді 
ардагер Гүлсара Қуандықова. 

Шара барысында ауыл әкімдігі ап-
па ратының бас маманы Бексұлтан  
Тоқ  сан баев ардагер аналардың ең-
бек жолына тоқталып, ауыл әкімінің 
алғыс хатын табыстады. Ал ауылдың 
гүлденіп, халықтың әл-ауқатының кө-
те рі луіне өзіндік үлес қосып жүрген 
«Ең бек Жер» ЖШС-ның бас есепшісі 
Ғалия Байділдаева аналарға ақ тілегін 

жаудырып, қазақтың игі дәстүрімен құр-
мет көрсетті.

Кеш барысында аналарымызға жас-
тар тарапынан өткен күндерге қатысты 
сұрақ тар қойылып, трактор рөлінде бір-
ге жүрген замандастарымен, үзеңгілес 
болған құрбы-достарының ақжарма ті-
лек тері айтылды.  

Саналы ғұмырын ауыр техниканы 
тізгіндеуге арнаған аналарымыз елге 
еңбек ету жолында жастарға мол ақыл-
кеңесін айтып, тың тәжірибелерімен 
бөлісті. Шара соңы ауылдық мәденет 
үйі өнерпаздарының концерттік бағ-
дар ламасымен жалғасып, ауыл тұр-
ғындарының «Біздің Гүлсара ән болып 
қалықтап жүр» деп мақтан тұтқан сонау 
1967 жылы жарыққа шыққан «Тракторшы 
Гүлсара» әнімен қорытындыланды. 

Ақтоты ЕРЖАНҚыЗы

Еңбек еткеннің еңсесі биік
маңдай термен еңбек еткен адамның шығар шыңы мен 

бағындырар белесі биік. Ел болашағы үшін тынымсыз еңбек 
еткен адамның қоғамдағы орны ерекше, абыройы асқақ.  
Халық еңбекке бейім болғанда ғана ел берекесі артып, 
бәсекеге қабілетті мемлекет болмақ. даламен сырласып, 
жан жүрегі үндескен, абырой мен атақты тынымсыз еңбектің 
арқасында иеленген жандардың өмір жолы  келер ұрпаққа 
қашанда үлгі. 


